
TAFAKKUR – PSIXIK JARAYONLARNING ENG YUKSAK SHAKLI 

Annotatsiya: Ushbu maqola inson aqliy faoliyatining yuksak shakli bo'lgan tafakkur haqida 

yozilgan. Shu bilan birga tafakkurning shakllari, operatsiyalari va tafakkur haqida bir qancha ma'lumotlar 

keltirilgan. 

Abstract: This article is written about thinking, which is the highest form of human mental activity. 

At the same time, some information is given about the forms of thinking, operations and thinking. 

Аннотация: Данная статья написана о мышлении, которое является высшей 

формой мыслительной деятельности человека. При этом даются некоторые сведения 

о формах мышления, операциях и мышлении. 

Tafakkur deb narsa va hodisalar o„rtasidagi eng muhim bog„lanishlar va 

munosabatlarning ongimizda aks ettirilishiga aytiladi. Tafakkur - inson aqliy faoliyatining 

yuksak shaklidir. Tafakkur atrofdagi olamni bilish qurolidir va inson oqilona amaliy 

faoliyatining vujudga kelishi uchun sharoitdir. Narsa yoki hodisalar o„rtasidagi eng muhim 

bog„lanishlar va munosabatlar tafakkur yordami bilan ochiladi. Tafakkur jarayonida fikr 

paydo bo'ladi. Voqelik tafakkurda idrok va tasavvurdagiga qaraganda chuqurroq va to'laroq 

aks etadi. Umumiy qilib aytganda tafakkur -  voqeylikni  umumiylashtirib aks ettirishdir. 

Binobarin, tafakkur insonning shunday aqliy faoliyatidirki, bu faoliyat ² eng aniq ( 

to'g'ri), to'liq, chuqur va umumlashtirib aks ettirilishga (bilishga) imkon beradi.Tafakkur 

qilish jarayoni biror psixik elementlarning shunchaki bir- biri bilan almashinishi tarzida 

voqe bo'lmasdan, balki alohida aqliy operat- siyalar biz idrok qilayotgan yoki tasavvur 

qilayotgan narsalar (obyekt- lar) ustida, biz umumiylashgan va abstrakt tushunchalarga ega 

boʻlgan obyektlar ustida aqliy harakatlar qilish tarzida voqe boʻladi. Tafakkur qilish 

operativ jarayondir.Taqqoslash, analiz va sintez, abstraksiya va umumiylashtirish, 

aniqlashtirish, klassifikatsiya va sistemaga solish aqliy operatsiyalarning asosiy turlaridir. 

Bizda yangi hukmlar ana shu operatsiyalar jarayomda hosil boʻladi, real olamdagi narsalar 

va hodisalar to'g'risidagi tushunchalar vujudga keladi. 

Tafakkur operatsiyalari: 

• Analiz 

• Sintez 

• Taqqoslash 

• Abstraksya 

• Umumlashtirish 

• Konkretlashtirish 



FRANCE international scientific-online conference: 
“SCIENTIFIC APPROACH TO THE MODERN EDUCATION SYSTEM" 

PART 20, 5th DECEMBER  

[165] 
www.interonconf.org   
 

• Klassifikatsiyalash 

• Sistemalashtirish 

Odamlarning fikrlarini nutq orqali va amaliy muomalada bilib olishga, tushunib 

olishga to'g'ri kelinganida odam o'z fikrini ishlatadi. Mana shundan ijodiy tafakkur va 

tushunish deb ataladigan tafakkur kelib chiqadi. Tafakkurning faolligi qay turda bo'lishiga 

qarab, u ixtiyoriy va ixtiyorsiz tafakkurga bo'linadi, tafakkurning umumiylashganlik 

darajasiga qarab, u aniq va abstrakt tafakkurga, yo'nalishiga qarab, u nazariy va amaliy 

tafakkurga bo'linadi.  Odamning ongida yangi hukmlar va tushunchalar paydo bo'lsa, 

bunday hollarda ijodiy tafakkur paydo bo'ladi.Tushunish ijodiy tafakkurdan farq qiladi, 

gavdalantiruvchi xayol boʻlgani kabi, tushunishni ham gavdalantiruvchi tafakkur deb 

ta'riflash mumkin 

Tafakkur shakllari: 

• Hukm 

• Xulosa chiqarish 

• Tushuncha 

Hukm biror narsa (yoki biror kimsa) haqida biror nimani tasdiqlash yoki inkor qolish 

demakdir. 

Xulosa chiqarish tafakkurning tarixan tarkib topgan mantiqiy shaklidir, tafakkurning 

shu  mantiqiy vositasi bilan bir yoki bir necha ma'lum hukmlar (asoslardan) yangi hukm 

xulosa chiqariladi. 

Tushuncha narsalar to'g'risida ularning xususiyatlari, holatlari, bog'lanishlari va 

munosabatlari to'g'risida bir-biri bilan bog'langan hukmlardan hosil bo'ladi.  Jumladan 

P.L.Ivanovning darsligida «tafakkur insonning shunday aqliy faoliyatidirki, bu faoliyat 

voqelikni eng aniq, to'liq, chuqur va umumlashtirib aks ettirishga (bilishga), insonni tag'in 

ham oqilona amaliy faoliyat bilan shug'ullanishiga imkon beradi» deb ta'riflanadi. Ushbu 

ta'rifda tafakkurning to'la, aniq va umumlashtirilgan holda aks ettirishi ta'kidlab o'tiladi, 

xolos, lekin uning xarakterli xususiyatlari bevosita so'z yordami bilan ifodalanishi 

muallifning diqqat markazidan chetda qolgan. 

Tafakkur - bu aksiomatik qoidalar asosida atrofdagi dunyoning naqshlarini 

modellashtirishning aqliy jarayonidir. Biroq, psixologiyada boshqa ko'plab ta'riflar mavjud. 

Masalan: inson ma'lumotlarini qayta ishlashning eng yuqori bosqichi, atrofdagi dunyo 

ob'ektlari yoki hodisalari o'rtasidagi aloqalarni o'rnatish jarayoni; yoki - ob'ektiv voqelik 

haqidagi g'oyalarning paydo bo'lishiga olib keladigan ob'ektlarning muhim xususiyatlarini, 

shuningdek ular o'rtasidagi munosabatlarni aks ettirish jarayoni. Ta'rif bo'yicha bahslar 

bugungi kungacha davom etmoqda. "Tevarak-atrofdagi narsalarga taalluqli bo'lgan 

sezgilarimiz va tasavvurlarimiz esa, deydi I. P. Pavlov, biz uchun voqelikning birinchi 

signallaridir, aniq signallardir». (Полное собрание сочинений, III tom, 2-kitob, 232-bet). 

Tadqiqot natijalari: 

Bolalar bir yoshga yetganlarida kattalarning aytgan so'zlarini tushuna boshlaydilar. 

Kattalarning: «Qani qoshiq?», «Qani kosa?», «Soat qani?» degan savollariga javoban, bola shu 

narsalarga qayrilib qaraydi yoki qoʻli bilan shu narsalarni koʻrsatadi. Bolaning atrofidagi 

kishilar aytgan so'zlarni tushunayotganligi uning endi fikr qila boshlaganligini ko'rsatadi. 

Bola ikki yoshga yetganida uning tafakkuri hukmlarda ifodalana boshlaydi, bu davrda uning 

tili chiqib, yaxshi gapira oladigan bo'ladi. Bola o'z atrofidagi odamlar bilan nutq orqali aloqa 

qilib, tafakkurning mazmunini va shakllarini koʻproq egallay boradi. Keyin bolaning 

tafakkuri nutqning o'sishi bilan birgalikda o'sib boradi. Ushinskiy degan ediki: "Bola agar 

shunday deb aytish mumkin bo'lsa, shakllar, bo'yoqlar, tovushlar. 

Maktabgacha tarbiya yoshidagi bolaning tafakkuri ham, asosan aniq- amaliy va aniq-

yaqqol tafakkur bo'ladi. Lekin tarbiya ta'siri bilan tajriba va bilimlar to'planishi sababli 

hamda umuman aql-idrokning birmuncha o'sganligi sababli, maktabgacha tarbiya 

yoshidagi bolaning tafakkuri yasli yoshidagi bolaning tafakkuriga nisbatan ancha 

mazmunti bo'lib qoladi. Uning fikrlash jarayonlari ham ancha ta- komillashadi: uning 

taqqoslashi ancha aniqroq bo'ladi, analizi ancha mufassalroq, umumiylashtirishlari ancha 

aniq va kengroq bo'ladi. I.P.Pavlov fikr qilish faoliyatida abstraksiyaning alohida ahamiyati 

borligini uqtirib, bunday degan edi: «Umumiylashtirishga keng imkoniyat ochib bergan 

so'zning alohida xususiyati bo'lmish abstraksiya tufayli biz voqelikka bo'lgan munosaba- 

timizni vaqt, makon, sababiyat kabi umumiy tushunchalar shakliga solganmiz» 

(«Павловские среды», III tom, 320-bet) 

Xulosa qilib shuni aytish mumkinki, tafakkur aqliy faoliyatning keng doirasini, 

jumladan, fikrlash, tasavvur qilish va introspektsiyani o'z ichiga oladi. Bu bizning 

intellektual o'sishimizni boshqaradigan va atrofimizdagi dunyoni tushunishimizga imkon 

beradigan vosita.Tafakkur inson bilimining eng yuqori bosqichidir; atrofdagi real dunyoni 

bilish jarayoni, uning asosi tushunchalar, g'oyalar zaxirasini ta'lim va doimiy ravishda 

to'ldirishdir; yangi hukmlarni chiqarishni (xulosalarni amalga oshirishni) o'z ichiga oladi. 

